
श्रीमती स्मृति जुबिन ईरानीः
क्या विदेश मंत्री यह बताने की कृपा करेंगे किः
(क) 
हाल ही में प्रधान मंत्री की चीन यात्रा का ब्यौरा क्या है;    
(ख) 
इस यात्रा के दौरान किन-किन क्षेत्रों में समझौते हुए;
(ग)
क्या यह सच है कि इस यात्रा के दौरान दोनों देशों के बीच में सीमा सुरक्षा सहयोग समझौता हुआ है;
(घ)
यदि हां, तो समझौते का आर्टिकल-वार विस्तृत ब्यौरा क्या है; और
(ड.)
उक्त समझौते से भारतीय सैन्य बल पर पड़ने वाले प्रभाव का ब्यौरा क्या है?
उत्तर
विदेश राज्य मंत्री
(श्री ई. अहमद)
(क)-(ख)
प्रधानमंत्री ने 22-24 अक्टूबर, 2013 को चीन की सरकारी यात्रा की।चीन के प्रधानमंत्री ली क्यांग तथा अन्य चीनी नेताओं के साथ प्रधानमंत्री की चर्चा में व्यापार एवं निवेश, विकास, अंतर्राष्ट्रीय नदियां तथा लोगों के आपसी आदान प्रदान सहित द्विपक्षीय विषयों के साथ-साथ कई क्षेत्रीय एवं अंतर्राष्ट्रीय मुद्दे शामिल थे। इस यात्रा के दौरान हस्ताक्षरित समझौता ज्ञापनों तथा करारों में सड़क परिवहन क्षेत्र, अंतर्राष्ट्रीय नदियां, विद्युत उपष्कर, सांस्कृतिक आदान प्रदान, नालंदा विश्वविद्यालय तथा समरूप नगर संबंध शामिल थे।  

(ग)-(ड.) 
दोनों देशों ने इस यात्रा के दौरान सीमा रक्षा सहयोग करार पर भी हस्ताक्षर किए। इन करारों में सीमा रक्षा सहयोग कार्यान्वित करने, सीमा रक्षा बलों के बीच सहयोग, सूझबूझ के साथ-साथ वास्तविक नियंत्रण रेखा की आम समझ न होने की स्थिति में अपनाई जाने वाली प्रक्रियाओं को बढ़ावा देने के तौर तरीकों को सुविधाजनक बनाने का प्रयास किया गया है। इस करार से सीमा पर स्थिरता मजबूत रखी जा सकेगी तथा हमारी सीमा पर शांति और स्थिरता सुनिश्चित करने के लिए वर्तमान साधनों में वृद्धि होगी। इस करार का पूरा पाठ पब्लिक डोमेन में है।
*****
